Moj brat BLIZANEC  i ja
Ja sem od navek na selu. Iz sela nebum nigdar pobegel. Mene je tu dom, tu pripadam. U svoje hiže sem najmlajši. K tome sem i blizanec. Moj brat je dve minute stareši od mene. On je kakti „dobrica“, sam bi se igral i zezal. Si veliju da je bolši. Ja bogec stalno se moram vučiti. Kad se mi posvadimo, saki božji put, ja sem kriv! On nigdar, ta dobrica. Je prije mene, tušera se prije mene, bolje vuči od mene, se dobiva prije. Još je i višleši. Al ga ja zato navek stučem. Nikad me nemre dobiti. Zabil sem spomenuti i starešu sestru. Dekla je prava. Ta je pak celi dan u sobe samo vuči, vuči pak vuči. Saki dan govori da bu imala boljši posel od mene. Ne razmem kak more tulko knjiga prelistati. Ona isto navek se dobiva kaj oče. Dobila je laptop, pa veliku spravu za mučenje štel sem reći vežbanje. Dobro je kaj  to  deli z menum. Navek brat i ja moramo nekaj skupa delati. Skupa vučiti, skupa zadaću pisati i stalno skupa nekam iti. Već mi ga je puna torba. Saki dan, od ranega jutra. Neznam kaj bum više z njem. Moja mati se nada da bumo negdar došli pameti. Kad zrastemo možda bumo si dobri.
Matija Kolarec, 6. A.
OŠ Slavka Kolara, Kravarsko

Imam brata Matiju. Ne znam jel na svoju radost ili žalost. Narodili smo se isteg dana, pak skoro u isto vreme. On mi je blizanec. Moj brat i ja rodili smo se prije dvanajst let. Skoro sem zabil napomenuti da sem dve minute stareši. 
Med nas kaj da je grom pukel. Od ranega jutra čim se zbudimo počinje paraderanje. Nemremo jen bez drugog, al  bogme ni jen s drugem. Mati i otec stalno pripovijedaju kak nas treba razdvojiti. Dobro govoriju, ali pak se to nemre provesti. Volim vjutro spati jer navečer dugo čujem, a on me rano zbudi. Za doruček se nigdar  nemremo dogovoriti kaj bumo jeli. Tak i u poslu, oko škole. Idemo u isti razred al puno put mati veli da nemre razmeti kaj smo u školi delali i kaj imamo za zadaću. Svaki ima svoju pripovest. Bogme ni u igri nema sloge med nami. Navek nam treba neki sudec. Sve stvari kaj imamo moramo deliti. Kuliko put ne znam jesem li oblekel svoje lače ili negove. Dobivamo sve isto. Stalno me živcera i uvek moram oko nečeg žnem raspravlati. Nigdar nema mira u iže. Mati veli da smo iste pameti, pa ni jen neće popustiti.
           Tak teče naše odrastanje. Bez obzira na sve dobro i loše ipak je on moj jedini brat blizanec i za ništa ga ne bi menjal.
Marko Kolarec 6.a
OŠ SLAVKA KOLARA, KRAVARSKO
